
Annotation. In our studies, the biopreparation BioSleep was taken as a model of the local strain Bt 26. Biogents 

Bt 26-1:100 (1 x 107 CFU/ml), Bt 26 - 1:200 (5 x 106 CFU/ml) in titers were used 2 times during the vegetation 
period. In the case of Bt 26 (1:200), the yield increased by 48.9%. 

 
Meloidogyne avlodi nematodalari sabzavot, gul va manzarali ekinlarning xavfli paraziti boʻlib, meloydogenoz 

kasalligini keltirib chiqaradi. Mamlakatimizning barcha hududlarida bo‘rtma nematodalar rivojlanishi uchun qulay 
sharoitlar  – ular uchun qulay harorat 26-28°C va namlik taxminan 70% boʻlgan tuproqlarda ayniqsa juda ko‘p 
uchraydi. Bunday sharoitda parazit yiliga 13 tagacha nasl berishga qodir. Bo‘rtma nematodalarning zarari epidermal 
hujayralarni yoʻq qilishda va ildizga kirishda namoyon boʻladi. Natijada, ildizlarda shishlar paydo boʻlib, ular vaqt 
oʻtishi bilan oʻsib, birlashib, sin bo‘rtmalarni hosil qiladi. Oʻsimlikning tomirlari tiqilib qoladi va unga ozuqa moddalari 
va namlik oqimini yetib borishi qiyinlashadi [1,4]. Nematodalar tomonidan oʻsimliklarga zarar yetkazilishi natijasida 
hosilning kamayishi 50% dan ortiq boʻlib, ayrim hollarda butun hosil nobud boʻladi [2,5]. 

Ushbu parazitlarga qarshi kurash juda qiyinchilik va ko‘p mehnat va moddiy xarajatni talab qiladi. Ishlab 
chiqarishdagi asosiy muammolardan biri issiqxonalarda vegetatsiya davrida unga qarshi kurash choralari 
ko‘rilmaganligidir [3]. O‘simliklarni parazit organizmlardan himoya qilishda kimyoviy preparatlarga qaraganda hozirgi 
kunda biologik preparatlar muqobil usul sifatida qo‘llanilmoqda. Shuning uchun bu tadqiqotimiz nazariy va amaliy 
ahamiyatga ega.  

Tadqiqot maqsadi - Meloidogyne avlodi nematodalari bilan sun’iy zararlangan bodring ekiniga Bt 26 
shtammining ta’sirini o‘rganishdan iborat.  

Tadqiqotlarimiz O‘zR FA Zoologiya institutida joylashgan maxsus eksperimental issiqxonada yetishtirilgan 
“Orzu” navli bodring ekinida olib borildi. Laboratoriya sharoitida tuproqdan Berman voronkali usulida ajratib olingan 
Meloidogyne avlodi nematodalariga nisbatan yuqori nematatsit faollik ko‘rsatgan Bt 26 mahalliy shtammi hamda 
andoza sifatida BioSleep biopreparatlari suyultirilib Bt 26 (1:200); Bt 26 (1:100); Biosleep (1:200); Biosleep (1:100); 
nazorat tajriba variantlari tanlab olindi. Bioagentlarning titrlari, qoʻllash vaqti aniqlandi [3]. 

 Bakterial shtammlarning yuqori samaradorligi vegetativ oʻsimliklarning ildiziga ekishdan oldin va ekilgandan 
3 hafta oʻtgach, ildizlariga ikki marta qoʻllash orqali namoyon boʻldi. Bakterial vositalardan foydalanish nematodalar 
sonining sezilarli darajada kamayishiga yordam berdi. Issiqxonalarda ildiz bo‘rtma nematodasi ya’ni Meloidogyne 
avlodi nematodalariga qarshi biologik kurash usullarini ishlab chiqish uchun Bacillus avlodi bakteriyalari mahalliy 
shtammlarining nematotsid faolligini aniqlashda biz Bt 26 shtammini 1:100 va 1:200 nisbatda suyultirildi hamda 1:100 
(1 х 107 КОЕ/ml), 1:200 (5 х 106 КОЕ/ml) titrlarda tajribalar olib borildi [3]. Bacillus shtammidan tashqari BioSleep 
biologik preparatidan andoza sifatida foydalanib tadqiqotlarimizni amalga oshirdik. Tajriba gultuvaklarga 
o‘tqazilgandan keyin 5 hafta davom etdi. Besh hafta davomida har bir shtammdan va andoza sifatida olingan 
biopreparatlardan 5 tadan o‘simliklar olinib ularni yer ustki va ildiz qismi o‘lchanib o‘rtacha ko‘rsatkichlari chiqarildi. 
1-haftasida yer ustki qismlarini biometrik ko‘rsatkichlari o‘lchandi, ildizlar ko‘zdan kechirilganda ularda bu haftada 
bo‘rtmalar borligi kuzatilmadi.  

Sinovning so‘nggi haftasida bodringlarni biometrik ko‘rsatkichlari o‘lchandi. Oʻsimlik balandligi nazoratga 
nisbati 14-43,11% gacha, barg plastinkalari maydonining nazoratga nisbati 3,3-18,3 % ni tashkil etdi (jadval). 

Tadqiqotlarimizning 5-haftasida o‘rtacha Bt 26 (1:200) shtammda 17±0,3; Bt 26 (1:100) da 30±0,9; andoza 
sifatida olingan BioSleep (1:200) biopreparatida 31±0,5; BioSleep (1:100) da 59±0,9 dona bo‘rtma borligi kuzatildi. 
Bo‘rtma hosil bo‘lish indeksi Bt 26 (1:200) - 0,5; Bt (1:100) – 1,1; BioSleep (1:200) – 0,9; BioSleep (1:100) – 2,4; 
nazorat esa 5,9 ni tashkil etdi. Tajribaning so‘nggi haftasida ildizning zararlanish balli 1-5 ballgacha ekanligi aniqlandi. 

Bt 26 bakterial shtammlarining nazoratga nisbatan hosildorlik ko‘rsatgichi 38,5-49% gacha, BioSleep 
biopreparati esa nazoratga nisbatan 38,5-43% gacha oshganligi tajribalarimizda kuzatildi. 

                                                                                                                       Jadval 
Yopiq tuproq sharoitida Bacillus thuringiensis 26 shtammlarining bodring ekinlari biometrik ko‘rsatkichlariga ta’siri 

Tajriba 

Nazorat 177,2±1,3 - 6,0±0,8 - 68,8±1,1 - 34,4±0,9 - 

Bt 26 
(1:100) 

204,3±1,1 15,29 6,5±0,7 8,3 75,5±1,3 9,73 27,4±0,7 0 

 Bt 26 
(1:200) 

253,6±1,2 43,11 7,1±0,6 18,3 97,6±1,4 41,86 31,4±0,8 0 

Biosleep 
(1:100) 

202,0±1,4 14,0 6,2±0,4 3,3 78,1±1,1 13,51 24,4±0,7 0 

Biosleep 
(1:200) 

242,0±1,0 36,56 6,5±0,7 8,3 93,4±1,5 35,75 31,8±0,9 0 

 
Olib borgan tadqiqot sinovlarimiz natijasida mahalliy bakterial shtammlardan Bt 26 tanlab olindi, ular 

Meloidogyne avlodi nematodalariga nisbatan yuqori nemotatsit faollikka ega. Biogentlarning titrlari, qo‘llash vaqti 
aniqlandi. Biogentlarning bodring o‘simliklarining o‘sishi va rivojlanishiga rag‘batlantiruvchi ta‘siri aniqlandi. 
Tanlangan shtamm Bt 26 (1:200) nisbatda suyultirilib qo‘llanilganda hosildorlik 48,9% oshgani tajribamizda aniqlandi. 

